
СЛОНІМСКІ РАЁННЫ ВЫКАНАЎЧЫ КАМІТЭТ

ХХХХХХХХХХХХХХХХХХ
(для азнаямлення зацікаўленых)

	Слонімскі раённы выканаўчы камітэт паведамляе, што ваш зварот разгледжаны. Наконт пытанняў, якія абазначаны ў звароце, павядамляем наступнае.
У 2016 годзе Слонімскі раён быў выбраны пілотнай пляцоўкай па рэалізацыі праекту ЕС/ПРААН “Садзеянне развіццю на мясцовым узроўні ў Рэспубліцы Беларусь” і ўзнагароджаны грантам у памеры 53 000 даляраў ЗША. На разгляд конкурснай камісіі было пададзена 11 мясцовых ініцыятыў, пераможцамі конкурсу былі адзначаны тры праекты: “Адраджэнне і папулярызацыя нематэрыяльнай спадчыны Слонімскага раёна (абрадавая выпечка Паўлаўскіх караваяў) - ДУК “Слонімскі раённы цэнтр культуры, народнай творчасці і раместваў”, “Стварэнне клуба традыцыйных абрадаў і свят “Высацкі млын” - Мясцовы фонд экаразвіцця “Спадчына Слонімшчыны”, мясцовая ініцыятыва “Твой шанц” - ДУ “Цэнтр сацыяльнага абслуговання насельніцтва Слонімскага раёна”. Этапы рэалізацыі дадзенных праектаў былі адлюстраваны на старонках раённай газеты “Слонімскі веснік”, сайтах райвыканкама і арганізацый удзельнікаў. Фінансавая справаздача была накіравана ў Міністэрства эканомікі Рэспублікі Беларусь. Пералічаныя праекты былі рэалізаваны ў поўным аб’еме ў 2017 годзе. 
У 2017 годзе Слонімскім гарадскім унітарным прадпрыемствам жылёва-камунальнай гаспадаркі быў праведзены цякучы рамонт вуліцы Агінскага, размешчанай уздоўж канала Агінскага. Работы былі выкананы за кошт раённага бюджэту на суму 18 751,99 рублёў. 
На сенняшні дзень падрыхтаваны зыходныя дадзеныя на правядзенне праектных работ па аб’екту “Добраўпарадкаванне вуліцы Агінскага ў г.Слоніме з прылеглай тэрыторыяй да ракі Шчара (канал Агінскага). 1-ая чарга”. Дадзеным праектам прадугледжана будаўніцтва веласіпеднай і тратуарнай дарожак уздоўж наберажнай, спускаў да вады і вулічнае асвятленне. 
Акрамя таго на тэрыторыі Слонімскага раёна з 2016 года сваю дзейнасць ажыццяўляе грамадскае аб’яднанне “СлонімКаналАгінскага”, адной з мэт дзейнасці якога з’яўляецца садзеянне рэканструкцыі, добраўпарадкаванню і захаванню канала Агінскага ў горадзе Слоніме, а таксама іншыя пытанні па захоўванню гістарычнай культурнай спадчыны Слонімшчыны. Грамадскае аб’яднанне згодна са сваім статутам мае разліковы рахунак у банку з мэтай прыцягнення спонсарскіх фінансавых сродкаў, справаздача за выкарыстанне якіх прадстаўляецца згодна з існуючым заканадаўствам. 
У рамках рэалізацыі праекту ЕС/ПРААН “Садзеянне развіццю на мясцовым узроўні ў Рэспубліцы Беларусь” з удзелам грамадскасці на працягу 2017 года праводзілася абмеркаванне Пашпарта тэрытарыяльна-арыентаванага развіцця Слонімскага раёна. Сумесным рашэннем Прэзідыума Слонімскага раённага Савета дэпутатаў і Слонімскім выканаўчым камітэтам ад 23.02.2018 №210/135 “Аб некаторых пытаннях тэрытарыяльна-арыентаванага развіцця Слонімскага раёна” быў зацверджаны Пашпарт тэрытарыяльна-арыентаванага развіцця Слонімскага раёна да 2025 года, у якім асобая ўвага нададзена развіццю турыстычнага патэнцыялу Слонімшчыны.
У сувязі са святкаваннем Дня беларускага пісьменства ў горадзе Слоніме ў 2019 годзе і 500-годдзя Жыровіцкага манастыра ў 2020 годзе распрацоўваецца план мерапрыемстваў, які ў далейшым будзе абнародаваны праз сродкі масавай інфармацыі. Правядзенне ў Слонімскім раёне дадзеных мерапрыемстваў дазволіць зрабіць наш край яшчэ  прыгажэйшым і прывабным для турыстаў, а таксама ўнесці прапанову на ўключэнне Слонімскага раёна ў турыска-рэкрэацыйную зону.
У выніку нязгоды з адказам вы маеце права абскардзіць яго ў Гродзенскі абласны выканаўчы камітэт.


Старшыня                                                                     Г.Б.Хоміч

